
Vishnuproktam Shivarchanopadesham 2

વિષ્ણુપ્રોક્તં શિવાર્ચનોપદેશમ્ ૨

(શિવરહસ્યાન્તર્ગતે ઉગ્રાખ્યે)
વિષ્ણુઃ -
(અતઃ) શિવાર્ચનં કાર્યં સર્વદા શૈવપુઙ્ગવૈઃ  ।
મુક્તાઃ શિવાર્ચનેનૈવ બહવઃ પૂર્વમાસ્તિકાઃ॥ ૪૯૦॥
શિવાર્ચનાત્પરો ધર્મો નાસ્તિ નાસ્તીતિ મે મતિઃ ।
સત્યમેતત્પુનઃ સત્યમુદ્ધૃત્ય ભુજમુચ્યતે॥ ૪૯૧॥
શિવાર્ચનં પરો ધર્મસ્તપશ્ચ શિવપૂજનમ્ ।
યજ્ઞાઃ શિવાર્ચનં વિપ્રાઃ સત્યં સત્યં ન સંશયઃ॥ ૪૯૨॥
શિવાર્ચનં કૃતં યેન ભક્તિપૂર્વકમાદરાત્ ।
તેન યાગાઃ કૃતાઃ સર્વે સાઙ્ગાઃ  સર્વસ્વદક્ષિણાઃ॥ ૪૯૩॥
શિવાર્ચનં કૃતં યેન ભક્તિપૂર્વકમાદરાત્ ।
કૃતાનિ તેન સર્વાણિ મહાદાનાનિ સન્તતમ્॥ ૪૯૪॥
શિવાર્ચનં કૃતં યેન ભક્તિપૂર્વકમાદરાત્ ।
તેનાધીતોઽનન્તશાખી વેદઃ સાઙ્ગો  દ્વિજોત્તમાઃ॥ ૪૯૫॥
શિવાર્ચનં કૃતં યેન ભક્તિપૂર્વકમાદરાત્ ।
તેન તીર્થાનિ સર્વાણિ સેવિતાનિ ન સંશયઃ॥ ૪૯૬॥
શિવાર્ચનં કૃતં યેન ભક્તિપૂર્વકમાદરાત્ ।
તેન ધર્માઃ સમસ્તાશ્ચ કૃતા એવ દ્વિજોત્તમાઃ॥ ૪૯૭॥
સર્વેષામપિ ધર્માણાં વિશ્વાસઃ ફલમીશ્વરે ।
તસ્યાપિ ફલમુત્કૃષ્ટં શ્રીમહાદેવપૂજનમ્॥ ૪૯૮॥
સર્વેપ્સિતાર્થાઃ સિધ્યન્તિ શ્રીમહાદેવપૂજયા ।
તિરસ્કૃતાઃ કલ્પવૃક્ષાઃ શ્રીમહાદેવપૂજકૈઃ॥ ૪૯૯॥

તૃણીકૃતા કામધેનુઃ શિવપૂજાપરાયણઃ ।
કલ્પવૃક્ષાસ્તુ વિપ્રેન્દ્રા વિનશ્વરફલપ્રદાઃ॥ ૫૦૦॥
ફલં શિવાર્ચનાદ્વિપ્રાઃ પ્રાપ્તવ્યં ન વિનશ્વરમ્ ।
ફલં શિવાર્ચનાત્પ્રાપ્યમનલ્પમવિનશ્વરમ્॥ ૫૦૧॥
શિવાર્ચનપરો મર્ત્યો ભક્તિપૂર્વકમન્વહમ્ ।
યં યં કામયતે કામં તં તમાપ્નોતિ સર્વદા॥ ૫૦૨॥
ઇચ્છામાત્રેણ સિધ્યન્તિ તસ્યાર્થાઃ સકલા અપિ ।
ગાણપત્યં પુરા પ્રાપ્તં બહુભિઃ  શિવપૂજયા॥ ૫૦૩॥
મુક્તાશ્ચ બહવઃ પૂર્વં મહેશસ્યૈવ પૂજયા ।
અત્રૈવ નાટ્યસદને પુણ્ડરીકપુરે પુરા॥ ૫૦૪॥
ત્રપુરારિં  સમભ્યર્ચ્ય મુક્તા જાતાશ્ચ કોટિશઃ ।
શ્રીમચ્ચિદમ્બરાધીશો યેન દૃષ્ટઃ કદાચન॥ ૫૦૫॥
સોઽપિ મુક્તો ભવત્યેવ મહેશકૃપયા દ્વિજઃ ।
ધન્યા યૂયં શિવાસક્તાઃ શ્રીચિદમ્બરવાસિનઃ॥ ૫૦૬॥
ભસ્મરુદ્રાક્ષવીતાઙ્ગાઃ  નિઃસઙ્ગાઃ  પરમાર્થિનઃ  ॥ ૫૦૭॥
॥ ઇતિ શિવરહસ્યાન્તર્ગતે વિષ્ણુપ્રોક્તં શિવાર્ચનોપદેશં ૨ સમ્પૂર્ણમ્॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૫। ૪૮૯-૫૦૭॥

- .. shrIshivarahasyam . ugrAkhyaH saptamAMshaH . adhyAyaH 25 . 489-507..

Notes:

Viṣṇu વિષ્ણુ gives Upadeśa ઉપદેશ about several merits of worshiping Śiva શિવ, and

especially those who have had ŚrīCidambarādhīśa darśana શ્રીચિદમ્બરાધીશ દર્શન or reside

in ŚrīCidambara શ્રીચિદમ્બર.

